
Vèya - marinda dou 24 dè ma

Avoui di chinpyo mo, l'è difichilo
po pâ dre inpochubyo dè vo bayi
on konte-randu tot-a-fé djuchto
dè ha vèya hôta in kola, dè vo
dèpintâ to le pyéji ke lè minbro
è lè j'èmi dè nouthra chochyètâ
l'an rèchintu in chi dechando.
I pyovechê a borni ma, din la
châla dou Rèstoran dou Rivâdzo
a Vevè, on chintê k'ôtyè dè pyéjin
alâvè chè pachâ.
E, on-è j'ou onkora tronpâ in bin,
dza pê la kalitâ di-j'invelè:
M. Francis Broda, prèjidan de la
Chochyètâ kantonale di j'èmi dou
paté fribordzê, Mma è M. Seydoux,
prèjidan di patêjan dè Friboua,
Mma è M. Amoos ke rèprèjintâvan

"La Rèmointze", chochyètâ di patêjan valijan dè Vevè,
nouthron prèjidan d'anà Jules Currat, M. Maurice Berset,
prèjidan di Fribordzê dè Lojena.
Le hyou dè ha baia vèya irè, bin chur, l'arouvaye dè nouthrè

j'èmi dè Lojena, "Lè r-rahyà" ke prèjidè M. Delacombaz
è ke chon vinyê dzuyi na komèdi in-on akte "Le potyé rin-
chi" ke n'a pâ fôta d'îthre gabâye puchke l'è chinyà :

Francis Broda. Lè mu dou Rèstoran dou Rivâdzo gurlon onko

ora di rèkathalâyè dè l'achichtanthe.
No no félichitin d'avi j'ou rèkouapo le chèkon yâdzo a
ha tropa dè j'akteu ke mreton tyè di rèmârhyèmin è di
bravò. No no chin fé achebin na tropa dè j'èmi k'on n'è
pâ prè d'oubyâ. R. Chudan

